
ᑐᓐᓂᖅᑯᑎᒋᔭᐅᔪᖅ 

 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ 

 

ᐱᓪᓗᒍ 

 

ᑐᑭᓯᒋᐊᕈᑎᒃᓴᓄᑦ: X     ᐃᓱᒪᓕᐅᕐᓂᕐᒧᑦ:  

 

ᐱᔾᔪᑎᖓ: ᑐᓴᖅᑎᑦᑎᒋᐊᕈᑎ ᐱᑕᖃᓗᐊᕐᓂᖓᓂᒃ ᐊᒻᒪᓗ ᑐᓂᔭᐅᓂᖓ ᑐᒃᑐᐃᑦ ᐊᒻᒪᓗ ᐅᒥᖕᒪᐃᑦ 

ᑐᒃᑐᓯᐅᕐᕕᖕᒥ ᐱᔭᕆᑐᔪᖅ ᖃᖓᑕᓲᒃᑯᑦ ᓈᓴᐃᓂᕐᒥᒃ ᒪᐃ 2013-ᒥ.  
 

ᖃᓄᐃᓕᐅᕐᓂᐅᓚᐅᖅᑐᖅ: 

 ᑐᒃᑐᐃᑦ ᑯᐃᓐ ᐃᓕᓴᐱᐅᑉ ᕿᑭᖅᑕᖏᓐᓂᑦ ᐊᑐᑐᐃᓐᓇᕆᐊᓖᑦ ᖃᑯᑎᒃᑯᑦ ᑐᖁᕋᖅᐸᓪᓕᐊᓗᑎᒃ ᓄᓇᒥ-ᓱᒃᑲᔪᒃᑯᑦ 

ᓂᓚᐃᑦ ᓂᕿᒃᓴᖅᓯᐅᕈᓐᓇᐃᓪᓕᑎᑦᑎᕙᒃᖢᑎᒃ. ᑐᒃᑐᓯᐅᕐᕕᖕᒥ ᐱᔭᕆᑐᔪᖅ, ᐅᑭᐅᑦᑎᐊᕙᐅᖃᑦᑕᓚᐅᖏᓐᓂᖓᓄᑦ 

1994-ᒥ 1997-ᒧᑦ ᐅᓄᕐᓂᖏᑦ ᓱᒃᑲᔪᒥᒃ ᐅᓄᕈᓐᓃᑲᐅᖅᑐᖅᐸᓪᓕᐊᓪᓗᑎᒃ 3155-ᒥᑦ ᑐᒃᑐᐃᑦ 1994-ᖑᑎᓪᓗᒍ 

ᒥᑭᓛᖓᓄᑦ ᓈᓴᐃᓂᖅ 76 1997-ᒥ. ᐅᒥᖕᒪᐃᑦᑕᐅᖅ ᐅᓄᕈᓐᓃᕆᐊᓚᐅᖅᑐᑦ ᑕᒪᓐᓇ ᐊᑐᖅᑎᓪᓗᒍ.  

 ᑐᒃᑐᐃᑦ ᑎᑎᕋᕈᑕᐅᓯᒪᓚᐅᖅᑐᑦ ᓄᖑᓕᖅᐸᓪᓕᐊᔪᑦ ᐆᒪᔪᐃᑦ ᐊᑦᑕᕐᓇᖅᑐᒦᑦᑐᑦ ᐱᖁᔭᖓᓂ 2011-ᒥ, ᐊᒻᒪᓗ 

ᐱᑕᖃᓕᖅᐸᓪᓕᐊᔪᑦ ᐸᕐᓇᐅᑎ ᒫᓐᓇ ᑎᑎᕋᐅᓯᐅᕙᓪᓕᐊᔪᖅ.  

 ᑐᒃᑐᓯᐅᕐᕕᖕᒥ ᐱᔭᕆᑐᔪᖅ, ᐊᒻᒪᓗᑦᑕᐅᖅ ᖃᐅᓱᐃᑑᑉ ᕿᑭᖅᑕᖓᓂ ᐊᒻᒪ ᒪᕐᕈᓕᕿᒥ, ᓵᓴᖅᑕᐅᓚᐅᖅᑐᑦ 

ᓄᓇᕗᒻᒥ ᐊᕙᑎᓕᕆᔨᒃᑯᖏᓐᓄᑦ 2001-ᒥ ᐊᒻᒪ 2002, ᐅᓄᕐᓂᖃᖅᖢᑎᒃ ᓇᓚᐅᑦᑖᖅᑕᐅᔪᖅ 187 ᑐᒃᑐᐃᑦ  

(95% ᓇᓗᓇᖏᑦᑑᓪᓗᑎᒃ 104-330) ᐊᒻᒪᓗ ᒥᑭᓛᖅ ᓈᓴᐃᓂᖅ 82 ᐅᒥᖕᒪᐃᑦ. ᑐᒃᑐᓂᒃ 

ᓇᓗᓇᐃᖅᓯᔪᖃᓚᐅᖏᑦᑐᖅ ᖃᐅᓱᐃᑦᑉ ᕿᑭᖅᑕᖓᓂ ᐅᕝᕙᓘᓐᓃᑦ ᒪᕐᕈᓕᕿᒥ, ᐊᒻᒪᓗ ᒥᑭᓛᖅ ᓈᓴᖅᑕᐅᓂᖏᑦ 

ᐅᒥᖕᒪᐃᑦ 18-ᖑᓪᓗᑎᒃ.  

 ᖃᐅᓱᐃᑦᑐᒥ ᐊᖑᓇᓱᒃᑏᑦ ᐅᖃᖅᓯᒪᔪᑦ ᑐᒃᑐᓂᒃ ᐊᒻᒪ ᐅᒥᖕᒪᖕᓂᒃ ᑕᑯᖃᑦᑕᕐᓂᖅᓴᐅᓂᕐᒥᓂ ᐊᒻᒪᓗ ᑐᒃᓯᕋᕐᖢᑎᒃ 

ᓈᓴᖅᑕᐅᖁᔨᓪᓗᑎᒃ  ᓄᑖᖑᕆᐊᖁᓪᓗᒍ ᐅᓄᕐᓂᖏᑕ ᓇᓚᐅᑦᑖᖅᑕᐅᓂᖏᑦ. ᖃᖓᑕᓚᐅᖅᑐᒍᑦ 42-ᓄᑦ 

ᐃᒃᑲᕋᓄᑦ ᐊᑕᐅᓯᓕᖕᒧᑦ ᐊᑯᓐᓂᖓᓂ ᒪᐃ 13 ᐊᒻᒪ ᒪᐃ 27. ᓯᓚᑦᑎᐊᕙᐅᑲᑕᖏᓐᓂᖓᓄᑦ ᐱᔾᔪᑎᖃᓚᐅᖅᑐᖅ 

ᐅᐊᖕᓇᖓ ᐊᒻᒪ ᐱᖓᓐᓇᖓ ᑐᒃᑐᓯᐅᕐᕕᒃ ᖃᖓᑕᕝᕕᐅᓚᐅᖅᑐᑦ 10 ᑭᓚᒦᑕᒥᒃ ᐱᕕᖃᕐᓂᕆᔭᖓ 5 

ᑭᓚᒦᑑᖏᖔᕐᖢᓂ. ᖃᐅᓱᐃᑦᑑᑉ ᕿᑭᖅᑕᖓ ᐊᒻᒪᓗ ᒪᕐᕈᓕᕿ ᖃᖓᑕᕝᕕᐅᓚᐅᕐᒥᔪᑦ 10 ᑭᓚᒦᑕᒥᒃ 

ᐱᕕᖃᕐᓂᖓ.  

 

ᒫᓐᓇ ᖃᓄᐃᓕᖓᓂᖓ 

 ᒪᐃ 2013-ᒥ ᓈᓴᖅᑕᐅᓂᖅ ᓇᓚᐅᑦᑖᓚᐅᖅᑐᑦ 1483 ± 387 (95% CI) ᑐᒃᑐᐃᑦ (ᐃᓚᐅᓪᓗᑎᒃ 11-ᓂᒃ 

ᑕᖅᑭᖃᖅᑐᑦ ᓄᕐᕋᐃᑦ), ᐃᑲᔫᑎᖃᒃᑲᓐᓂᖅᑐᖅ ᐅᓄᕐᓂᖅᓴᐅᓂᖏᑦ ᒪᐃ 2001 ᓇᓚᐅᑦᑖᖅᑕᐅᓂᖏᓐᓂ 

ᐃᒪᐃᖢᑎᒃ 187 (104-330, 95% CI). ᑖᒃᑯᐊ ᐱᐊᓂᒃᑕᐅᔪᑦ ᓇᓗᓇᐃᖅᓯᖕᒪᑕ ᑐᒃᑐᐃᑦ ᐅᓄᕐᓂᖏᑦ 

ᑐᒃᑐᓯᐅᕐᕕᖕᒥ ᐅᓄᖅᓯᕙᓪᓕᐊᓕᕐᒥᖕᒪᑕ ᓄᖑᓕᖅᑎᓪᓗᒍ 1990 ᐊᕐᕌᒍ ᑐᖁᕋᖅᐸᓪᓕᐊᓚᐅᖅᑎᓪᓗᒋᑦ 

(ᓇᓗᓇᐃᕈᑖ 1). ᑕᐃᒪᐃᒃᑲᓗᐊᖅᑎᓪᓗᒍ ᐅᓄᕐᓂᖏᑦ ᓇᓚᐅᑦᑖᖅᑕᐅᓂᖏᑦ ᑲᑎᑕᐅᑦᑎᐊᕈᓐᓇᖏᖢᑎᒃ 

ᖃᐅᓱᐃᑦᑑᑉ ᕿᑭᖅᑕᖓᓄᑦ/ᒪᕐᕈᓕᕿᒦᑦᑐᑦ, ᒪᕐᕉᒃ ᑐᒃᑑᒃ ᑕᐅᑐᒃᑕᐅᓚᐅᖅᑑᒃ ᐱᖓᓐᓇᖓᓂ ᖃᐅᓱᐃᑦᑑᑉ 

ᕿᑭᖅᑕᖓᓂ ᐊᒻᒪ ᐊᑕᐅᓯᖅ ᑕᑯᔭᐅᓪᓗᓂ ᒪᕐᕈᓕᕿᒥᑦ. ᓄᓇᓕᐅᑉ ᐃᓚᒋᔭᖏᑦ ᐅᖃᖃᑦᑕᕐᒥᔪᑦ ᑐᒃᑐᓂᒃ 

ᑕᑯᓚᐅᓱᖓᖃᑦᑕᕐᓂᕐᒥᓂᒃ ᕿᑭᖅᑕᖏᓐᓂ.  

 ᐅᒥᖕᒪᐃᑦ ᐅᓄᕐᓂᖏᑦ ᐅᓄᖅᓯᒋᐊᕐᒥᔪᑦ ᑐᒃᑐᓯᐅᕐᕕᖕᒥ ᐊᒻᒪ ᒪᕐᕈᓕᕿᒥ. ᒪᐃ 2013-ᒥ ᓈᓴᐃᓂᖅ 

ᓇᓚᐅᑦᑖᖅᑕᐅᔪᖅ 1934 ± 979 ᐅᒥᖕᒪᐃᑦ ᑐᒃᑐᓯᐅᕐᕕᖕᒥ ᐊᒻᒪ ᒪᕐᕈᓕᕿᒥ, ᐃᑲᔫᑕᐅᓪᓗᑎᒃ ᐅᓄᕐᓂᖅᓴᐅᔪᑦ 

2001-2002 ᐊᕐᕌᒍᖏᓐᓂ ᒥᑭᓛᖑᓪᓗᓂ ᓈᓴᖅᑕᐅᔪᑦ 100 ᐅᒥᖕᒪᐃᑦ.  

 ᐊᖑᓇᓱᒃᑏᑦ ᓇᓗᓇᐃᖃᑦᑕᖅᑐᑦ ᑲᑎᖖᒐᐅᖅᑐᑦ ᐅᓄᖅᑐᑦ ᑐᒃᑐᐃᑦ ᐊᒻᒪ ᐅᒥᖕᒪᐃᑦ ᐅᑭᐅᖓᓂ (2014) 

ᐊᒻᒪᓗᑦᑕᐅᖅ, ᐃᓚᐅᓪᓗᒋᑦ ᐃᓚᖏᑦ ᑲᑎᖖᒐᐅᖅᑐᑦ ᒪᕐᕈᓕᕿᒥ ᐊᒻᒪᓗ ᖃᐅᓱᐃᑦᑑᑉ ᕿᑭᖅᑕᖏᓐᓂ.  

ᓇᓗᓇᐃᕈᑖ 1 ᓈᓴᐃᖃᑦᑕᕐᓃᑦ ᑐᒃᑐᓯᐅᕐᕕᖕᒥ ᑐᒃᑐᓂᒃ. ᑕᒻᒪᖅᓯᒪᔪᓅᖅᑐᑦ ᑭᒡᒐᖅᑐᐃᔪᑦ ᑕᒻᒪᕈᑕᐅᒡᒍᔪᑦ ᐱᑕᖃᖅᑐᑦ. 

ᓇᓚᐅᑦᑖᖅᑕᐅᔪᑦ ᑲᑎᑕᐅᓚᐅᖅᑐᑦ ᓄᕐᕋᖃᖅᑐᓪᓗ (ᓯᐊᕐᓇᐃᑦ), ᓄᕐᕋᖃᖏᑦᑐᑦ (ᕿᕐᓂᖅᑕᑦ), 

ᐅᕝᕙᓘᓐᓃᑦ ᒥᑭᓛᖑᔪᑦ ᓈᓴᖅᑕᐅᔪᑦ (ᖃᐅᓪᓗᖅᑕᖅ).  

ᓇᓗᓇᐃᕈᑖ 2 ᓈᓴᐃᓂᐅᓚᐅᕐᑐᖅ ᑐᒃᑐᓯᐅᕐᕕᖕᒥ ᐅᒥᖕᒪᖕᓂᒃ. ᑕᒻᒪᖅᑕᐅᓯᒪᔪᓅᖓᔪᑦ ᑭᒡᒐᖅᑐᐃᔪᑦ ᑕᒻᒪᕈᑕᐅᒡᒍᔪᑦ 

ᐱᑕᖃᖅᑐᑦ. ᓇᓚᐅᑦᑖᖅᑕᐅᔪᑦ ᑲᑎᑕᐅᓚᐅᖅᑐᑦ ᐅᒥᖕᒪᕋᓛᓪᓗ (ᓯᐊᕐᓇᖅ), ᐅᒥᖕᒪᕋᓛᖃᖏᑦᑐᑦ 

(ᕿᕐᓂᖅᑕᖅ), ᐅᕝᕙᓘᓐᓃᑦ ᐅᓄᖏᓛᖑᔪᖅ ᓈᓴᕐᑕᐅᓂᕐᒥ (ᖃᑯᖅᑐᖅ).  

 

ᐊᐅᓚᑦᑎᓂᕐᒧᑦ ᐃᓱᒪᓕᐅᕈᑎᒃᓴᑦ  

 ᓈᓴᐃᓂᕐᒥᒃ ᖃᐅᔨᔭᐅᔪᑦ ᓇᓗᓇᐃᖅᓯᔪᑦ ᐅᓄᕐᓂᖏᑦ ᑐᒃᑐᐃᑦ ᐊᒻᒪᓗ ᐅᒥᖕᒪᐃᑦ ᐅᓄᖅᓯᒋᐊᖅᑐᑦ ᑕᐃᒪᖖᒐᓂᑦ 

ᑐᖁᕋᖅᐸᓪᓕᐊᓚᐅᖅᑎᓪᓗᒋᑦ, 1994-1997.  

 ᑐᓂᔭᐅᓪᓗᑎᒃ ᐊᑐᓗᐊᖅᑕᐃᓕᒪᓗᑎᒃ ᐊᖑᓇᓱᖕᓂᕐᒥᒃ 3% (ᐃᓱᒪᒋᔭᐅᔪᖅ ᓈᒻᒪᓈᕐᓂᖓ ᐱᕈᕐᐸᓪᓕᐊᓂᕐᒧᑦ 

ᐅᓄᕐᓂᖏᓐᓂᒃ), 30-53 ᑐᒃᑐᐃᑦ ᐊᖑᓇᓱᒃᑕᐅᔪᓐᓇᖅᑐᑦ. ᐊᖏᓂᖅᓵᕐᔪᒃ, ᑭᓯᐊᓂ ᓱᓕ ᐱᓗᐊᖅᑕᐃᓕᒪᔭᕆᐊᓕᒃ, 

ᐊᖑᔭᐅᔪᓐᓇᖅᑐᑦ 4% ᐱᕕᖃᖅᑎᑦᑎᔪᑦ 39-70 ᑐᒃᑐᐃᑦ ᐊᖑᔭᐅᔪᓐᓇᖅᑐᑦ.  

 ᐊᐅᓚᑦᑎᓂᕐᒧᑦ ᐸᕐᓇᐅᑎ ᖁᑦᑎᖕᓂᖅᓴᒦᑦᑐᓄᑦ ᐅᒥᖕᒪᖕᓄᑦ ᕿᑭᖅᑖᓗᒃ ᓄᓇᓕᖏᓐᓂ ᑐᒃᓯᕋᖅᑕᐅᔪᖅ ᐊᖑᔭᐅᔪᓐᓇᖅᑐᑦ 30 

ᐅᒥᖕᒪᐃᑦ, ᒥᒃᖠᒋᐊᖅᑕᐅᔪᖅ ᐅᒥᖕᒪᖕᓂᒃ ᐊᑐᓗᐊᖃᑦᑕᖏᓐᓂᖏᓐᓄᑦ. 30 ᐅᒥᖕᒪᐃᑦ ᑭᒡᒐᖅᑐᐃᓂᖓᓄᑦ ᐃᒪᓐᓇᓪᓗᐊᖅ 1-
2% ᐅᓄᕐᓂᖏᑦ, ᐅᓄᕐᓂᖅᓴᓂᒃ ᐊᖑᓂᖅ ᑐᓂᔭᐅᔪᓐᓇᖅᑐᖅ ᐱᔪᒪᓂᖃᕐᓂᖅᓴᐅᓕᖅᐸᑕ ᐊᖑᓇᓱᒋᐊᒃᓴᖅ ᐅᒥᖕᒪᖕᓂᑦ.  

 ᐊᑐᓚᐅᖅᑐᖅ ᑐᖁᕋᖅᐸᓪᓕᐊᓂᖏᑦ ᐊᒻᒪᓗ ᑲᓇᑕᓕᒫᒥ ᐃᓱᒫᓘᑕᐅᔪᖅ ᐅᑎᖅᐸᓪᓕᐊᓂᐊᕋᓗᐊᕐᒪᖔᑕ ᑐᒃᑐᐃᑦ 

(ᑎᑎᕋᖅᑕᐅᓯᒪᔪᖅ 2011-ᒥ ᐆᒪᔪᐃᑦ ᐊᑦᑕᕐᓇᕐᑐᒦᑦᑐᖅ ᐱᖁᔭᕐᒥ ᓄᖑᑐᐃᓐᓇᕆᐊᖃᕐᓂᖓᓐᓂᒃ), ᓴᖅᑭᔮᖅᑎᑦᑎᔪᖅ 

ᐱᒻᒪᕆᐅᓂᖓᓂᒃ ᐅᔾᔨᖅᓱᑦᑎᐊᕐᓗᑎᒃ ᖃᐅᔨᒪᕐᓂᕐᒥᒃ ᐊᒻᒪᓗ ᐊᐅᓚᑦᑎᓂᕐᒥᒃ.  

 ᑖᒃᑯᐊ ᓈᓴᐃᓂᕐᒧᑦ ᖃᐅᔨᔭᐅᔪᑦ ᐊᑐᖅᑕᐅᓂᐊᖅᑐᑦ ᖃᐅᔨᒃᑲᐃᓂᕐᒥᒃ ᒐᕙᒪᑐᖃᒃᑯᓐᓂ ᐅᑎᖅᑎᑦᑎᓂᖅ ᐸᕐᓇᐃᔾᔪᑎᒥᒃ 

ᐋᖅᑭᒃᓱᖅᑕᐅᓂᖓ ᐆᒪᔪᐃᑦ ᐊᑦᑕᕐᓇᕐᑐᒦᑦᑐᖅ ᐱᖁᔭᕐᒥ, ᓄᓇᓕᐅᔪᓂᑦ ᐊᐅᓚᑦᑎᓂᕐᒥᒃ ᐸᕐᓇᐃᓂᖅ, ᐊᒻᒪᓗ 

ᖃᓄᐃᓕᖓᓂᖓ ᐱᒋᐊᖅᑎᑕᐅᒃᑲᓐᓂᕐᓂᖅ ᑲᑎᒪᔨᕋᓛᓄᑦ ᓄᖑᑐᐃᓐᓇᕆᐊᖃᖅᑐᑦ ᐆᒪᔪᑦ ᑲᓇᑕᒥ.  

(Ovibos moschatus) ᑐᒃᑐᓯᐅᕐᕕᖕᒥ ᑲᑎᖖᒐᔪᓄᑦ, ᒪᐃ 2013 
 
 

ᒧᐊᒐᓐ ᐋᓐᑐᓴᓐ 

ᐆᒪᔪᓕᕆᓂᕐᒧᑦ ᖃᐅᔨᓴᖅᑎ, ᖁᑦᑎᒃᑐᒥ ᐊᕕᒃᑐᖅᓯᒪᔪᑦ ᓄᓇᓕᖏᓐᓂ 

 
 

ᑎᑎᕋᖅᓯᒪᔪᖅ: ᒪᐃ 8, 2014 

 
 
 

ᖃᓄᐃᓕᖓᓂᖓ ᐅᓂᒃᑳᖅ 

 ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᐆᒪᔪᓕᕆᔨᒃᑯᑦ ᖃᐅᔨᓴᖅᑎᖓᓂ 

ᐃᒡᓗᓕᒃ, ᓄᓇᕗᑦ 

 

ᐋᓐᑐᓴᓐ, ᒧᐊᒐᓐ 2014. ᑐᓂᔭᐅᓂᖅ ᐊᒻᒪᓗ ᐱᑕᖃᑦᑎᐊᕐᓂᖓ ᑐᒃᑐᐃᑦ (Rangifer tarandus pearyii) ᐅᒥᖕᒪᓂᒡᓗ 

(Ovibos moschatus) ᑐᒃᑐᓯᐅᕐᕕᖕᒥ ᑲᑎᖖᒐᔪᓄᑦ, ᒪᐃ 2013. ᓄᓇᕗᒻᒥ ᐊᕙᑎᓕᕆᔨᒃᑯᑦ, ᐆᒪᔪᓕᕆᔨᒃᑯᑦ ᖃᐅᔨᓴᖅᑎᖓᓂ, 

ᖃᓄᐃᓕᖓᓂᖓ ᐅᓂᒃᑳᖅ, ᐃᒡᓗᓕᒃ, ᓄᓇᕗᑦ, 34 pp. 
 
ᓇᐃᒡᓕᑎᓯᒪᔪᖅ ᐅᓂᒃᑳᖅ 

ᓈᓴᐃᓂᖅ ᑐᒃᑐᓯᐅᕐᕕᖕᒥ ᑲᑎᖓᔪᓂᑦ (ᑐᒃᑐᓯᐅᕐᕕᒃ, Hᐊᓚᓇ, ᑳᒧᕋᓐ, ᕚᓂᐊᐃ, ᒫᓯ, ᐊᓕᒃᓵᓐᑐ, ᒪᕐᕈᓕᕿ, ᐊᒻᒪᓗ ᖃᐅᓱᐃᑦᑑᑉ 

ᕿᑭᖅᑕᖏᑦ) ᖃᖓᑕᕝᕕᐅᓚᐅᖅᑐᖅ ᒪᕐᕈᓕᖕᒧᑦ 42-ᓄᑦ ᐃᑲᕐᕋᓄᑦ ᐊᑯᓐᓂᖓᓂ ᒪᐃ 13 ᐊᒻᒪᓗ ᒪᐃ 27, 2013 ᒫᓐᓇᒨᓕᖁᓪᓗᒍ 

ᐅᓄᕐᓂᖏᑦ ᓇᓚᐅᑦᑖᖅᑕᐅᓂᖅ ᑐᒃᑐᐃᑦ ᐊᒻᒪᓗ ᐅᒥᖕᒪᐃᑦ ᕿᑭᖅᑕᖏᓐᓂ ᑲᑎᖖᒐᐅᖅᑐᑦ. ᐅᓄᕐᓂᖏᑦ ᑕᒪᐃᓐᓄᑦ ᐆᒪᔫᖕᓄᑦ 

ᐅᓄᕈᓐᓃᕆᐊᖅᑐᑦ ᓄᖑᓕᖅᑎᓪᓗᒍ 1990 ᐅᑭᐅᑦᑎᐊᕙᐅᖃᑦᑕᓚᐅᖏᓐᓂᖓᓄᑦ ᒪᓂᕋᖅ-ᓱᒃᑲᔪᒥᒃ ᓂᓚᐃᑦ 

ᓂᕿᒃᓴᖅᓯᐅᕈᓐᓇᐃᓪᓕᑎᑦᑎᕙᒃᖢᑎᒃ. ᑭᖑᓪᓕᖅᐹᒥ ᓈᓴᐃᓂᖅ, 2001-2002-ᒥ, ᓇᓗᓇᐃᖅᓯᓚᐅᖅᑐᖅ ᐅᑎᖅᐹᓪᓕᐊᕐᔪᑯᓗᖕᓂᖓᓂᒃ. 

ᓄᓇᓕᐅᔪᑦ ᖃᐅᓱᐃᑦᑐᒥ ᐅᖃᖅᓯᒪᔪᑦ ᐅᓄᖅᓯᕙᓪᓕᐊᓂᖏᓐᓂᒃ ᑐᒃᑐᐃᑦ ᐊᒻᒪᓗ ᐅᒥᖕᒪᐃᑦ ᐅᓄᕐᓂᖏᑦ ᐊᕐᕌᒍᒐᓴᖕᓄᑦ ᐊᒻᒪᓗ 

ᑐᒃᓯᕋᕐᖢᑎᒃ ᓄᑖᖑᕆᐊᖅᓯᒪᔪᒥᒃ ᐅᓄᕐᓂᖏᓐᓂᒃ ᓇᓚᐅᑦᑖᖅᑕᐅᓄᑎᒃ. ᑖᓐᓇ ᓈᓴᐃᓂᖅ ᐱᓪᓚᕆᒃᑐᖅ ᖃᓄᖅ ᓄᓇᖃᖅᑎᐅᔪᑦ 

ᐅᖃᓚᐅᖅᑕᖏᓐᓂᒃ.  

 
ᑐᒃᑐᐃᑦ ᐅᔾᔨᖅᓱᕐᑎᐊᕐᑕᐅᓚᐅᖅᑐᑦ ᐳᕋᐃᔅᐳᐃᑦᔅ ᐃᓐᓚᑦᒥ ᐊᒻᒪᓗ ᒫᓯ, ᐊᓕᒃᓵᓐᑐ ᕿᑭᖅᑕᖏᓐᓂ. ᑕᐅᑐᓚᐅᖅᑐᒍᑦ 559 ᑐᒃᑐᓂᒃ 

ᑲᑎᖦᖢᒋᑦ ᐊᒻᒪᓗ ᓇᓚᐅᑦᑖᖅᑕᐅᓯᒪᔪᑦ ᐅᓄᕐᓂᖕᑦ 1483±387 (95% CI) ᑐᒃᑐᐃᑦ ᑐᒃᑐᓯᐅᕐᕕᖕᒥ ᐊᒻᒪᓗ 

ᖁᒻᒧᐊᒃᑎᑕᐅᓯᒪᔪᑎᒍᑦ. ᑖᓐᓇ ᖁᑦᑎᖕᓂᖅᓴᒻᒪᕆᐅᔪᖅ 2001-ᒥ ᓇᓚᐅᑦᑖᖅᑕᐅᓯᒪᔪᑦ 187 (104-330, 95% CI) ᑐᒃᑐᐃᑦ. 
ᓇᓚᐅᑦᑖᖅᑕᐅᓯᒪᔪᖅ ᐱᔭᐅᓚᐅᖏᑦᑐᑦ ᖃᐅᓱᐃᑦᑑᑉ ᕿᑭᖅᑕᖏᓐᓄᑦ, ᑕᑯᓚᐅᕋᓗᐊᖅᑐᒍᑦ ᐊᑕᐅᓯᕐᒥᒃ ᑐᒃᑐᒥᒃ ᓯᓚᑖᓂ-ᕿᒥᕐᕈᔭᐅᑉ 

ᖃᐅᓱᐃᑦᑑᑉ ᕿᑭᖅᑕᖏᓐᓂ ᐊᒻᒪᓗ ᐊᓯᖏᑦ ᑲᑎᖅᓱᖅᓯᒪᔪᑦ ᒪᕐᕉᒃ ᑐᒃᑑᒃ ᓯᓚᑖᓂ-ᕿᒥᕐᕈᔭᐅᑉ ᒪᕐᕈᓕᕿᒥᑦ, ᐊᒻᒪᓗᑦᑕᐅᖅ ᓄᑖᓂᒃ 

ᑐᒥᓂᒃ. ᖃᐅᔨᑦᑎᐊᓚᐅᖅᑕᕗᑦ 47 ᓄᕐᕋᐃᑦ (11-ᓂᒃ ᑕᖅᑭᖃᖅᑐᑦ), ᐃᒪᐅᓪᓗᒋᑦ ᓯᓚᑖᓂ-ᕿᒥᕐᕈᔭᐅᑉ ᕿᒥᕐᕈᐊᕐᓂᕐᒥ, ᓄᕐᕋᕐᓂᒃ 16% 

ᐅᓄᕐᓂᖏᑦ ᐊᒻᒪᓗ ᐱᑎᑦᑎᓪᓗᑎᒃ ᐅᓄᖅᓯᒋᐊᕐᓂᖏᓐᓂᒃ.  

 
ᐅᒥᖕᒪᐃᑦ ᖃᐅᔨᓴᑦᑎᐊᖅᑕᐅᓚᐅᖅᑐᑦ ᐊᑭᓐᓇᖅᐸᓯᖓᓂ ᖃᐅᓱᐃᑦᑑᑉ ᕿᑭᖅᑕᖏᓐᓂ ᐊᒻᒪᓗ ᕿᑎᐊᓂ ᑐᒃᑐᓯᐅᕐᕕᐅᑉ, ᐱᓗᐊᕐᖢᓂ 

ᓇᓄᐃᑦ ᐊᑐᖃᑦᑕᖅᑕᖓᒍᑦ ᐊᒻᒪᓗ ᐅᕐᔅᑮᓐ ᐃᓐᓚᑦᒥ. ᑕᐅᑐᓚᐅᖅᑐᒍᑦ 773 ᐅᒥᖕᒪᐃᑦ, ᐃᓚᐅᓪᓗᒋᑦ 98 ᒪᕐᕈᓕᕿᒥ. ᐅᓄᕐᓂᖏᑦ 

ᓇᓚᐅᑦᑖᖅᑕᐅᓚᐅᖅᑐᑦ ᑐᒃᑐᓯᐅᕐᕕᖕᒥ ᐊᒻᒪᓗ ᖃᐅᓱᐃᑦᑑᑉ ᕿᑭᖅᑕᖏᓐᓂ ᐃᒪᓐᓇ 1934±979. ᐅᒥᖕᒪᐃᑦ ᐅᓄᕐᓂᖏᑦ 

ᖁᑦᑎᓛᖑᔪᖅ ᒫᓐᓇᒧᑦ ᑎᑎᕋᖅᑕᐅᓯᒪᔪᖅ ᓈᓴᕐᑕᐅᓂᕐᒥ ᕿᑭᖅᑕᖏᓐᓂ (ᐅᓄᓚᐅᖅᓯᒪᖕᒥᔪᑦ 1200-ᖑᓪᓗᑎᒃ 1993-ᒥ 

ᐊᕝᕙᕆᐊᕐᖢᑎᒃ ᒥᑭᓛᖓᓂᑦ ᓈᓴᖅᑕᐅᔪᓂᒃ 82 ᑐᒃᑐᓯᐅᕐᕕᖕᒥ ᐊᒻᒪᓗ ᖃᖓᑦᑕᖅᑎᑕᐅᓯᒪᔪᑎᒍᑦ 2001-ᒥ ᐊᒻᒪ 18 ᒪᕐᕈᓕᕿᒥ 

2002-ᒥ). ᐅᒥᖕᒪᖕᓂᒃ ᑕᑯᓚᐅᖏᑦᑐᑦ ᒪᕐᕈᓕᕿᒥ ᐅᕝᕙᓘᓐᓃᑦ ᖃᖓᑦᑕᖅᑎᑕᐅᓯᒪᔪᑎᒍᑦ ᕿᑭᖅᑕᖏᓐᓂ ᐊᑭᓐᓇᖅᐸᓯᐊᓂ 

ᑐᒃᑐᓯᐅᕐᕕᐅᑉ. ᓈᓴᐃᓚᐅᖅᑐᒍᑦ 63 ᐃᓅᓵᖅᑐᑦ ᐅᒥᖕᒪᕋᓛᑦ, ᑲᑎᓯᓪᓗᑎᒃ 15% ᐅᓄᕐᓂᖏᓐᓂᒃ ᐊᑐᖅᖢᒋᑦ ᑲᑎᖖᒐᐅᖅᑐᑦ 

ᑲᑎᖅᓱᕈᓐᓇᓚᐅᖅᑕᕗᑦ ᑭᓲᓂᖏᑦ ᒪᓕᒃᖢᒋᑦ.  

ᓇᓗᓇᐃᕈᑖ 1. ᐃᓂᒋᔭᐅᔪᑦ, ᓈᓴᖅᑕᐅᔪᑦ, ᐊᒻᒪᓗ ᑐᒃᑐᐃᑦ ᑕᑯᔭᐅᔪᑦ ᐅᕙᖖᒐᑦ 41.6 ᐃᑲᕐᕋᖅ ᒪᕐᕈᓕᖕᒧᑦ ᖃᖓᑕᓪᓗᑎᒃ ᖁᓛᒍᑦ 

ᑐᒃᑐᓯᐅᕐᕕᐅᑉ ᑲᑎᖖᒐᐅᖅᑐᓂ, ᒪᐃ 2013.   



  

3 
 

 
ᓇᓗᓇᐃᕈᑖ 2. ᐃᓂᒋᔭᐅᔪᑦ, ᓈᓴᖅᑕᐅᔪᑦ, ᐊᒻᒪᓗ ᐅᒥᖕᒪᐃᑦ ᑕᑯᔭᐅᔪᑦ ᐅᕙᖖᒐᑦ 41.6 ᐃᑲᕐᕋᖅ ᒪᕐᕈᓕᖕᒧᑦ ᖃᖓᑕᓪᓗᑎᒃ ᖁᓛᒍᑦ 

ᑐᒃᑐᓯᐅᕐᕕᐅᑉ ᑲᑎᖖᒐᐅᖅᑐᓂ, ᒪᐃ 2013.   


